
Inatsisartut suleriusaanni § 37 naapertorlu matumuuna apeqquteqaatit ataani taakkartorneqartut 

saqqummiuppakka:  

Naalakkersuisunut apeqquteqaat: 

Maannamut Naalakkersuisut misilittaavittut Upernaviarsuup sanaartugaqarnikkut allatigullu 

atortutigut ullumikkumut naleqqussaanissaq inuusuttunit nunalerinermi ilinniagaqarnissamut 

orniginarsaanissaq siunertaralugu eqqarsaatersuuteqarfiginerlunikku?                                                                                                                 

(Inatsisartuni ilaasortaq Doris Jakobsen Jensen, Siumut) 

Tunngavilersuut: 

Upernaviarsuk Kalaallit Nunaanni nunalerinermi inuussutissarsiuteqarnikkut ilinniagaqarnermi 

misileraaffittut atorneqarpoq.  

Misileraavimmi nunalerinermi misilittaanerit nunalerinermillu ilinniarnerit aallunneqarput, 

uumasuuteqarnerup iluani savaateqarneq aningaasaqarnikkut pingaarnerpaatut inissisimavoq.  

Immuliorfimmik pilersitsisinnaanermut pilersaarut aningaasartaliussat amigaatigineqarneri peqqutaallutik 

kinguartinneqarpoq.  

Naatsiiveqarnerup iluani misileraaviup naatsiiviani ilinniarfianilu naatitat assigiinngitsut 

naatinneqarsinnaanerannik misileraanerit ingerlanneqarput. 

Ilinniartut amerlanngitsut, sulisut, pisortaq, ingerlatsinermi aqutsisoq, igasoq kiisalu naasorissaasoq 

misileraavimmiipput.  

Piupput: inuit namminneq kiisalu pisortat naatsiivimmi atorsinnaasaat naasut ukiuni arlariinni piusinnaasut, 

orpikkat aammalu orpiit, taamakkaluartoq pisortat illuutaanni sanaartorfiinilu aningaasaliiniarneq 

ajornartorsiutaavoq. 

Imminut pilersorniarnermi nersutaateqarnermut aningaasatigut taperneqartarnissamut ukiut tamaasa 

aningaasanut inatsimmi suli aningaasanik illikartitsisoqartarpoq.  

Taamaattumik nunalerinermi ilinniarnissaq inuusuttunut soqutiginarsarneqarnissaanut Naalakkersuisut 

Upernaviarsuup atortutigut illoqarniarnikkullu pilersorneqarnerulernissaanik eqqarsaateqarnersut aperissallugit 

soqutiginarpoq.  

 


